
Хөрмәтле Марат Готович! Камил Әсгатович!
Хөрмәтле депутатлар, район Советы утырышында катнашучылар(
Бүгенге чыгышымда  районның 2022 елда социаль-икътисади үсешенә йомгак ясап агымдагы елга бурычлар турында таныштырып узам. 

Узган   ел   республикада  Цифрлаштыру елы дип игълан ителгән иде. Шул исәптән, районыбызда комплекслы чаралар планы тормышка ашырылды,  74 дәүләт һәм муниципаль хезмәтләр электрон форматка күчерелде,  беренчеләрдән булып безнең районда күпфункцияле үзәк белән дәүләт һәм муниципаль хезмәтләр күрсәтү буенча эшләү бәйләнеше оештырылды, районыбыз мǝктǝплǝренǝ 345 ноутбук кайтарылды, мәктәпләрдә  максатчан “цифр” дәресләре үткәрелде, район үзәгенең барлык урамнарына оптоволокно телефон челтәре сузылды һәм ​​800 йортка югары тизлектәге интернет тоташтырылды.  Әлеге  юнәлештә эш дәвам ителә.  
Хисап елында, Балтач район Советының 10 утырышында көн тәртибенә кертелгән 66 мәсьәлә каралып, тиешле карарлар кабул ителде. Мәсьәләләр район Советы президиумы һәм даими комиссияләрдә алдан тикшерелеп, төзәтмәләр һәм өстәмәләр  белән  кертелде.

Районыбыз җирлегендә 33 меңнән артык халык, 10-нан күбрәк милләт вәкиле яши һәм нәтиҗәле хезмәт итә. 

Кызганычка каршы, ахыргы ѳч елда  демографик халәт районда тискǝре якка үзгǝрде. Узган ел районыбызда  272  бала дөньяга килде, 380  кешенең үлеме теркәлде. 173 пар гаилә корды, шул ук вакытта 67 пар аерылышты.

Урта һәм эре предприятияләрдә айлык хезмәт хакы 115%ка үсеп, ​​​35 мең 890 сумга җитте, ләкин әлеге күрсәткеч республика күләмендә түбән булып кала.
Районның тулаем территориаль продуктлылык күләме 14,8 млрд. сум тәшкил итте, үсеш 140 %. 
Барлыгы 3 млрд. сумга якын инвестицияләр кертелде. 

Структурадан күренгǝнчǝ, җитештерелгән продуктның саллы өлеше, районыбыз икътисадының төп тармагы булган авыл хуҗалыгы өлкәсенә туры килә.  Бүгенге көндә 20 авыл хуҗалыгы предприятиясе һәм 39 фермер хуҗалыгында 2 мең 217 кеше эш белән тәэмин ителгән. 
Узган ел бөртеклеләрдән 130 мең 600 тонна икмәк, 3 мең 700 тонна бәрәңге җитештерә алдык. Уртача уңыш   бѳртеклеләрдән 43,1 цн, бәрәңгедән 277 цн. тәшкил итте. 
2022 ел уңышы астына 1 гектар чәчүлек җиренә тәэсир итү көчендә 71 кг  ашлама кулланылды. 
Бөртекле культуралар майданнарына югары кондицияле сыйфатлы орлык чәчелде, шуның 49%-ын югары репродукцияле оригиналь орлык тәшкил итте. Киләчәктә дә  перспектив яңа сортлар белән эшләүне тиешле дәрәҗәдә дәвам итү игенчелектә иң  мѳһим бурыч булып кала.

Хисап елында 525 млн. сумлык югары егәрлекле яңа техника һәм агрегатлар сатып алынды, 100 гектар сѳрүлек җирләренә энергия белән тәэмин ителеш 229 ат кѳченә җитте. 

Игенчелектә мул уңыш алып кына авыл хуҗалыгының башка тармакларын үстерергә мөмкинлек тудырыла. Бу тармакта хуҗалыкларның еллык хезмәт күрсәткечләрен экраннарда күрә аласыз.  

Игенчелектә хуҗалыклар алдында торган тѳп бурычлар:

- сѳрүлек җирләрен кѳздән тирән итеп эшкәртү;

·  билгеләнгән технология буенча органик ашламаларны басуларга черемә рәвешендә кертү;

· бɵртекле культура һǝм кукуруз чǝчүлеклǝрен 2-3 тапкыр яфрактан тукландыруны оештыру.

Балтач районы - бүгенге көндә республикада иң интенсив терлекчелек районнарының берсе, һǝр 100 гектар авыл хуҗалыгы җирлǝренǝ 53 баш мѳгезле эре терлек туры килǝ. 

Узган ел, шǝхси хуҗалыклардан тыш,  районда 114 мең 843 тонна сөт җитештерелде, 2021 нче ел белән чагыштырганда үсеш 110%. 
Ит җитештерү алдагы ел белән чагыштырганда 151 тоннага кимрәк булды (7320 тн), тѳп сәбәбе - хуҗалыкларда дуңгызчылык тармагын бетерү.  

Шулай  ук районда яңа, заман талǝплǝренǝ туры килерлек терлекчелек комплекслары торгызу юнǝлешендǝ эш дǝвам итте.

Терлекчелек тармагының даими үсешен тәэмин итүдә әһәмиятле мәсьәләләрнең берсе – ныклы азык базасы.

Хуҗалыклар азык культуралары үстереп, җыйнап алуга зур әһәмият бирәләр. Хисап елында бер шартлы терлеккә 48 центнер азык берәмлеге тупланды, бу хуҗалыкларның ел ярымлык ихтыяҗларын тәэмин итәргә мѳмкинчелек бирә. 

Шул ук вакытта терлек азыгы хǝзерлǝүдǝ сыйфатка игътибар җитеп бетми, еш кына азык культураларын жыйнап алганда оптималь сроклар үтәлми, нәтиҗәдә культураларның файдалы матдәләре югала. 
2019 елдан башлап район хуҗалыкларында 5 терлек азык хәзерләү үзәге булдырылды. Алар бүгенге кɵндǝ 15 мең баш терлекне сыйфатлы азык белǝн тǝэмин итǝлǝр. Заман талǝплǝренǝ җавап бирүче  үзǝклǝрдǝ эш, махсус компьютер программасы нигезендǝ башкарыла. Тулы балансланган азык җитештерелә, азык хǝзерлǝү һǝм таратуга кулланылган техника саны ǝзǝя,  азык сакчыл тотыла. 
Нәтиҗә буларак, җитештерү күләме үсте - сөт  17-20%ка, ит җитештерү 15%ка артты. Бурыч - мондый үзǝклǝрне барлык хуҗалыкларда да булдыру.
Терлеклǝрне ашату рационнарын югары энергияле фураж белǝн баланслау максатыннан, һәр хужалыкка кукуруз культурасын орлыкка игү мәйданнарын арттыру бурычы куелган иде. Ләкин һава шартларына бәйле рәвештә кукуруз бөртеккә, нибары 1085 гектар майданда гына игелеп, 6 мең 500 тонна уңыш җыеп алынды. Быел мәйданнарны киметмичә, җитәрлек күләмдә сыйфатлы бѳртек булдыру буенча эшне дәвам итәргә кирәк.

Киләчәккә үз алдыбызга, авыл хуҗалыгы предприятияләре тарафыннан еллык 128 мең тонна сөт, 7 мең 500 тонна ит җитештерү  бурычы куйдык. Алдынгы хуҗалыклар үрнәгендә калганнар  да булган мѳмкинлекләрне ѳстенлекле файдаланганда,  бурычны үтәп чыгарбыз дип ышанам.
Күмәк хуҗалык һәм фермерларда, сату бәяләре белән исәпләгәндә, тулаем  7 млрд. 316 млн. сумлык продукция җитештерелде, хуҗалык кассаларына 5 млрд. 25 млн. сум акча кереме тәэмин ителде, үсеш 129 %. 
Авыл хуҗалыгы өлкәсендә  уртача айлык хезмәт хакы 36 мең 230  сум тәшкил итеп, хезмәткә түләүне 121% ка үстерә алдык. Бурыч -  42 мең сумга җиткерү.

Районыбыз хуҗалыкларының еллык эшчәнлекләре юнәлешендә  гомуми нәтиҗә начар түгел, ләкин икътисад буенча чыгарылган рейтингка күз салсак, уйланырга урын бар. Һәр хуҗалыкның бурычы - финанс-икътисади хәлне  ныгытуга юнәлдерелгән булырга тиеш, ә бу перспективаны күреп эшләүне таләп итә.

Район тормышында зур роль уйнаган тагын бер юнәлеш – шәхси ярдǝмчел хуҗалыклар. Районда 9 мең 800-дән артык  хуҗалык исǝплǝнǝ. 

Алар тарафыннан 39 мең 500 тонна сөт җитештерелде. Сөтнең уртача сатып алу бәясе 30 сум 67 тиен тәшкил итте, 2021 елгыдан - 6 сум 24 тиенгә кыйммәтрәк. 

Шәхси ярдәмчел хуҗалыкларда 4 мең 255 тонна ит җитештерелде. Җитештерелгән авыл хуҗалыгы продукциясенең 21%-ты алар ѳлешенә туры килә. Сɵт һǝм ит сатудан гына да шǝхси хуҗалыкларга якынча 1 млрд. 700 млн. сум акча керде.  Кызганыч, бу керем икътисад министрылыгы тарафыннан үткәрелә торган рейтингта чагылыш тапмый. 

“Авылда хуҗалык итүнең кече формаларын үстерү” программасы нигезендǝ соңгы елларда актив рәвештә мини фермалар төзелә. Программа эшли башлаганнан бирле 146 ферма файдалануга тапшырылды. Узган ел 13 мини-ферма сафка басты.
Бүгенге кѳндә районда җитештерелгән авыл хужалыгы продукциясен эшкәртүне һәм сатуны җайга салу максатыннан оештырылган, 1120 пайчыны берләштергән 7 авыл хуҗалыгы җитештерү һәм эшкәртү  кооперативлары уңышлы гына эшлǝп килǝлǝр. Әмма,  кооперативларда җитештерелгǝн продукцияне, бигрǝк тǝ ит ризыкларын сату буенча эшчәнлек җитǝрлек түгел. 

Елның-елында шәхси хуҗалыклар авыл хуҗалыгы оешмалары тарафыннан ташламалы бәядән терлек азыгы белǝн тǝэмин ителеп килǝлǝр. Шулай ук терлек азыгы, даими рәвештә оештырылган ярминкәләрдǝ дǝ сатыла. Нәтиҗәсе, халык терлекчелеккә  күбрәк игътибар бирә башлады.
Хɵкүмǝтебез тарафыннан да аларга  шактый ярдәм күрсәтелә. 

Авылларны саклап калу максатыннан  шәхси хуҗалыкларны үстерү белән бергә, яшьләрне җәлеп итә алырлык хезмәт урыннары булдыру, уңайлы яшәү шартлары тудырып, яшь белгечләрнең торак мәсьәләсен хәл итү дә безнең өстенлекле бурыч. Арбор, Сосна, Борнак хужалыклары мисалында белгечләргә торак тѳзү эшенә башка хуҗалыкларның да кушылуын сорар идем.

Җитештерү тармагының тагын бер мөһим юнәлеше - җирле сәнәгать өлкәсе. Бу ѳлкәдә 590 кеше эш белән тәэмин ителеп, җитештерү күләме  6 млрд. 268 млн.  сум тәшкил итте.

Җитештерелгǝн продукциянең 89%-ы  Балтач сөт-май комбинатына туры килә (5 млрд. 566 млн. сум, үсеш 134%).  Хуҗалыкларыбызның ышанычлы партнеры булган ǝлеге предприятиенең, районның икътисади хәлен тотрыклы итүдǝ,  бюджетны тулыландыруда ɵлеше аеруча зур.  

Район “Агрохимсервис” җәмгыяте 422 млн. сумлык авыл хуҗалыгы оешмаларына хезмәт күрсәтте һәм продукция җитештерде, алдагы ел белән чагыштырганда 131% үсеш тәэмин итә алды. 

Шулай ук “Балкыш”,“Май” кооперативлары, җәмәгать туклану берләшмәсе,  Закиров  фермер хужалыгы,  шәхси эшмәкәрләр  Мѳҗипов, Гарипова  узган елгы эшчәнлекләрен үсеш белән төгәлли алдылар.

Сәнәгать тармагына караган предприятиялǝрдǝ хезмәт хакы  уртача 31 мең 997 сум тәшкил итеп, 117 % ка үсеш тәэмин ителде.
Сәнәгать өлкәсендә сыйфаты  белән  конкурентлаша алырлык продукция җитештерү, хезмәт хакын арттыру бурычы кала. 

Елдан ел товар җитештерүчеләребез электрон биржа мәйданчыгын актив кулланалар. Хисап елында әлеге майданчыкта 20 млн. 383 мең сумга 722 контракт тѳзелде (үсеш 2,5 тапкыр). Киләчәктә электрон мѳмкинлекләрдән киңрәк файдалану зарур. Район башкарма комитетыннан, республиканың инвестицион үсеш агентлыгы белән берлектә инвестицияләр җәлеп итү буенча да эшне активлаштыруны сорар идем. 

Кече бизнес район икътисадының  әһәмиятле, шактый йогынтылы тармагы.Тулаем төбәк продукты күләмендә кече һәм урта эшмәкәрлекнең өлеше 44,5 % тәшкил итте.

Район җирлегендǝ барлыгы 812 кече һәм урта эшмәкәрлек субъекты эшчәнлек алып бара (ООО-226, ИП-586), аларда 3 меңнән артык кеше эшли. Бу тармак районның хезмәт базарын көйләүдә мөһим урын алып тора. 
Районыбызда яңа житештерү һәм сәүдә нокталары ачылып килә. Мисал ѳчен,  район үзәгендә ѳченче “Пятерочка” кибете  сәүдә хезмәтен күрсәтә башлады. Авыл хужалыгы министрлыгы аша грант отып “Тулпар” кооперативы ит эшкәртү эшчәнлеген киңәйтеп, сугым, “Ак алтын” кооперативы сѳт эшкәртү цехлары төзеде. Барлыгы 35 эш урыны булдырылды.
Агымдагы ел ахырына кадәр «Норма» сәнәгать мәйданчыгын рәсми рәвештә теркәп, тулысынча эшләтеп җибәрергә планлаштырабыз, анда бетон һәм тимер-бетон эшләнмәләр, тротуар плиткалар җитештерү, шулай ук транспорт хезмәтләре күрсәтү буенча сервислар булдыру күздә тотыла. 
Районда 1723 кеше үзмәшгуль булып  теркәлеп, кондитер ризыклар, ит ярымфабрикатлары, тимердǝн тɵрле эшләнмәләр җитештерү,  яшелчә үстереп сату белән шөгыльләнәләр, транспорт, чәчтараш хезмәте күрсәтәләр. 

Ел дәверендә район җитәкчелеге тарафыннан кече бизнесны үстерүгә юнәлдерелгән проектлар тәкьдим ителǝ, грантлар алу мөмкинлекләре күрсәтелǝ. Халыкны эш белән тәэмин итү юлының берсе - эшмәкәрлекне тагын да киңрәк җәелдерү, яңа юнәлешләр булдырып эшкуарлыкны күтәрү безнең бурыч булып тора. 

2022 нче елда ваклап сату өлкәсендә сәүдә әйләнеше 2 млрд. 905 млн. сум тәшкил итте. Бу өлкәдә 900 гә якын  кеше эш белән тәэмин ителгән, кызганыч район буенча биредǝ иң түбән хезмәт хакы (16700 сум). Район башкарма комитетыннан хезмәт хакын арттыру юнәлешендә ныклы эш оештыруны сорыйм.

Ел дәвамында  районда 1 млрд. 707 млн. сумлык төзелеш һәм ремонт эшләре башкарылды. Тѳзелештә 300 дǝн артык кеше эш белән тәэмин ителгән.  Уртача айлык хезмәт хакы – 44 мең 509 сум.
Бу ѳлкәдә эшләрнең шактый ѳлеше юл төзелеше һәм ремонтына туры килә. 

Районыбызның планга кергән социаль-мәдәни объектлар капиталь ремонтланды.

“Җәмәгать киңлекләрен үстерү” һәм “Безнең ишек алды” программалары нигезендә күләмле эшләр башкарылды.  

Борнак авылында фельдшер-акушерлык пункты, Тагашур авылында заманча кибет төзелде.

20 мең 757 кв. метр торак файдалануга тапшырылды.
“Газпром” оешмасының газлаштыру программасы нигезендә Балтачның    яңа урамнарына 10 километр газүткәргеч сузылды. Газлаштырып бетерү (догазификация) федераль программасы нигезендә яңа тѳзелгән 102 йортка газ үткәрелеп, 74-е ялганды.
Лǝкин  күлǝмле тɵзелеш эшлǝре белән беррәттән, тармак эшчәнлегендә кимчелекләр дә  юк түгел. Тɵзүчелǝргǝ эшләренең сыйфат ягына игътибар итүлǝрен, объектларда эшлǝрнең гарантия срогы чыкканчы ачыкланган җитешсезлеклǝрне үз вакытында бетерүлǝрен сорар идем.

Хөкүмәтебез булышлыгы белән агымдагы елга да район буенча планга кергән төзелеш һәм капиталь  ремонт  эшләре байтак. 

Хɵрмǝтле Марат Готович, бүгенге мөмкинлектән файдаланып, Республикабыз Рәисе Рөстәм Нургалиевичка, Дәүләт Советына, хөкүмәтебезгә район халкы исеменнән олы рәхмәтебезне җиткерәм!
Күргәнегезчә башкарылган эшләр шактый күләмле, ләкин чишелмәгән мәсьәләләр дә  бар. Республика балансында булган, авылларыбыз арасындагы юлларның бүгенге халәте  яхшы түгел. Халык тарафыннан ǝлеге мǝсьǝлǝ авыл җыеннарында, сайлау алды очрашуларында еш күтǝрелǝ. Бүгенге кɵндǝ  Борбаш-Алан, Арбор-Шеңшеңǝр, Түбǝн Кенǝ - Кенǝбаш, Пыжмара-Әтнә, Карадуган - Югары Шубан-Ярак Чурма юлларына кичекмǝстǝн ремонт үткǝрү кирәк. Кызганычка каршы, бу максатка республика бюджетыннан бүленеп бирелгǝн финанс чыгымнары бик чикле. 

Тагын бер әһәмиятле мәсьәләгә тукталып китәсем килә. Бу -  себерязвалы (түләмә) үләт базларының  санитар-яклау зоналарын киметү проблемасы.

Әлбәттә, бу проблеманы чишү юнәлешендә күпмедер алга китеш бар. Соңгы елларда, җирле бюджет  һәм иганәчеләр ярдәме белән, әлеге зоналарны киметү буенча эш бара. Ләкин район җирлегендә урнашкан тагын 38 шундый үләт базының санитар-яклау зонасын киметер ѳчен зур күләмдә финанс чыгымнары тәлап ителә.    

Хɵрмǝтле Марат Готович, республика күлǝмендǝ  мɵмкинчелек килеп туган очракта алда әйтелгән юллар планга кертелсә  һәм  үләт базларының санитар-яклау зоналарын  киметү буенча республика югарылыгында чишелеш табылса, без  рǝхмǝтле булыр идек. 

Торак-коммуналь хужалыклары тарафыннан район халкына һәм оешмаларга 112 млн. сумлык хезмәт күрсәтелде. Бу тармакта 5 оешмада 131 кеше эшли. Эшчәнлекләре  күпкырлы һǝм турыдан туры халкыбызның яшәеш сыйфаты белән бәйле. 
Коммуналь хезмәтләр турында сөйләгәндә авылларыбыздагы суүткәргеч челтәрләренең нык тузган булуы турында әйтеп китү урынлы булыр. Алдагы елларда республикабыз ярдәме белән шактый күләмдә эш башкарылса да бу мәсьәлә Балтачта, Сосна, Пүскән, Борнак,  Кариле, Яңгул авылларында һаман  кискен булып кала. 
Район газы, электр челтәре һәм элемтәсе, почта оешмалары тарафыннан башкарган эшләр дә күләмле һәм нәтиҗәле. Табигый газ һәм электр энергиясе белән тәэмин итүдә өзеклекләр булмады, инженер коммуникацияләр тиешле югарылыкта эшләде. Халыкка төрле формаларда  598 млн. сумлык хезмәт күрсәтелде.
Хисап елында районның берләштергән бюджеты 1 млрд. 311 млн.  сум тәшкил итте. Үзебездә җыйналырга тиешле салымнар һәм керемнәр күләме 450 млн.сум тупланып, 118 % үтәлеш тǝэмин ителде. Җир һәм милекне файдаланудан, сатудан 17 млн.сум акча керде. 

Агымдагы елда да район башкарма комитетына, Финанс-бюджет, мөлкәт һәм җир мөнәсәбәтләре палаталарына, җирлек башлыкларына бюджет үтәлешен, салымнар һәм җыемнарның вакытында, тулы күләмдә  керүләрен тәэмин итү, республиканың берләштерелгән бюджетына булган бурычларны киметү буенча эзлекле эш оештыру сорала.
Мәгариф тармагы җәмгыятьнең, илнең үсешен тәэмин итүдә төп ресурс булып  тора. 

Утырышның көн тәртибенә район мәгариф идарәсе җитәкчесе  чыгышы кертелгәнлектән, әлеге юнәлеш буенча берничә фикер генә җиткерәсем килә.

Узган уку елында 11нче сыйныфны тәмамлаган 146 укучының 31-е кызыл аттестат һәм алтын медальгә лаек булды. Бердәм дәүләт имтиханнары нәтиҗәләре барлык фәннәр буенча да республика күрсǝткечлǝреннǝн югары.  
2022 елда Марат Готович җитәкчелегендә эшләүче Татар телен һәм Татарстан Республикасында яшәүче халыклар вәкилләренең туган телләрен саклау, үстерү мәсьәләләре комиссиясенең райондагы эшләр белән якыннан танышуы һәм телләрне саклау буенча алып барылган хезмәтебезгә зур бәя бирелүе укытучы-тәрбиячеләргә  нык этәргеч булды.

Яхшы уку, белем бирү белән беррәттән, мәктәпләрдә җәмгыятебез өчен тәрбияле, Ватанга тугрылыклы,   үрнәк балалар әзерләргә кирǝк. Шуңа да мǝгариф оешмалары үз эшлǝрендǝ патриотик һәм гражданлык аңны формалаштыру буенча аеруча системалы һәм максатчан эшчәнлеккә игътибар бирергǝ тиешлǝр. 

2023 ел Россия Президенты Указы белән педагог һәм остаз елы дип игълан ителде. Максаты - әлеге һөнәр вәкилләренең аерым статусын тануга, аларнын абруен күтәрүгә юнәлдереләчәк. Без дә бу юнәлештә тиешле эш оештырырбыз дип ышанам. 
Халкыбызның сәламәтлеген саклау - көнүзәк мәсьәләләрнең берсе. Районда хәзерге көн таләпләре югарылыгында медицина хезмәте күрсәтү өчен зур мөмкинлекләр булдырылган һәм Республикабыз җитәкчелеге ярдәме белән алар елдан – ел арта, киңәя. 

Сәламәтлек  саклау  учрежденияләрендә барлыгы 379 хезмәткәр эшли. 2022 елда районга ике  табиб кайтып эшли башлады.

Ил күләмендә тормышка ашырылучы “Сәламәтлек саклау” проекты кысаларында район медицина учрежденияләренә узган ел 40 млн сумга якын медицина жиһазлары кайтарылды. Алар арасында цифрлаштырылган стационар һәм күчмә рентген аппаратлары, маммограф, ультразвук ысулы белән диагностика аппараты. 49 фельдшер-акушерлык пунктына, авыруга урында электрокардиограмма тѳшереп, аны дистанцион рәвештә табибларга жибәрү мѳмкинлеге булган ЭКГ-аппаратлары бирелде.

Сәламәтлек саклау учреждениеләре алдында торган төп бурыч – район халкын киләчәктә дә сыйфатлы медицина хезмәте белән тәэмин итү. Өстенлек -  авыруны кисәтү һәм профилактика чараларына бирелергә тиеш. 
       Сәламәт яшәү рәвешен формалаштыруга республикада гамәлгә ашырылучы  физкультура һәм спортны үстерү сәясәте зур этәргеч бирә. 

Районда 146  спорт залы һәм мәйданчыгы исәпләнә. Федераль һәм республика  программалары нигезендǝ, ел саен, берничǝ яңа спорт корылмасы сафка бастырыла, булганнарына капиталь ремонт үткǝрелǝ. 
Район халкын физкультура һәм спортка тартуга зур игътибар юнәлтебез, соңгы елларда күпмедер унай нәтиҗәләре дә бар. 
Татарча көрәш буенча дөнья Чемпионатында Руслан Рәфыйков һәм Илназ Минмуллин  чемпион исеменә лаек булдылар. Сәламәтлекләре чикле спортчылар арасында Тѳркия Республикасы Анталия шәһәрендә узган халыкара шашка ярышларында Чулпан Габделганиева икенче ел рәттән дѳнья чемпионы булып танылды. Яшь, перспективалы чаңгычыбыз  Сөнгәтуллин Әмир  “Россия Федерациясенең спорт остасы”  нормативын үтәүгә иреште. Республиканың ачык боз шугалагында узучы хоккей чемпионатында районыбызның ир-егетләр җыелма командасы  чемпион булды. Калган спорт юнәлешләрендә дә уңышларыбыз саллы.

 Шулай ук районыбызның иҗади яшьләре, яшь гаиләләре  төрле югарылыктагы мәдәният чараларында, фестивальләрдә, конкурсларда актив катнашып, лауреат  исемнәре,  призлы урыннар, грантлар яулап килǝлǝр. 
“Хыял” яшьләр үзәге Республикакүләм  конкурсларда катнашып 2 грант отты. Әлеге проектларны тормышка ашыру яшь гаиләләр арасында хуплау тапты һәм һѳнәрләрнең беренчел нигезләрен үзләштерергә мѳмкинлеклек бирде.   

Киләчәккә безнең бурыч - авыл җирлекләрендә яшәүче, оешма-предприятиеләрдә эшләүче яшьләрне район, республика чараларында катнашуларын активлаштыру, спорт корылмаларын максималь рәвештә файдалану, халкыбыз арасында физкультура һәм спорт белән шөгыльләнүне көндәлек ихтыяҗ дәрәҗәсенә күтәрү. 

Туган ягыбызның рухи нигезе нык булуы - мәдәният үсешенә зур йогынты ясый. Район җирлегендә мәдәният оешмаларының киң челтәре эшләп килә. Бу өлкәдә 168  белгеч хезмәт куя. 

Узган иҗат сезонында районыбызның мәдәният учаклары  тɵрле югарылыктагы  223  бәйгедә катнашып, призлы урыннар яуладылар.

Балалар сәнгать мәктәбе “Мәдәният” милли проект кысаларында  музыкаль инструментлар белән тәэмин ителде. Карадуган авыл мәдәният йортының “Сәяр” һәм Сосна мәдәният йортының “Асылъяр” драма коллективларына “Халык театры” исеме бирелде. Шода авылындагы Мирхәйдәр Фәйзи музей-утарында күрше районнар катнашында Урам театры оештырылды. 
Россия халыкларының мәдәни мирас елының дәвамы буларак, 2023 ел республикада Милли мәдәниятләр һәм гореф-гадәтләр елы дип игълан ителде. Киләчәктә дә туган телләрне үстерү һәм барлык милләтләргә дус яшәү шартлары тудыру, мәнфәгатьләрен тигез кайгырту, динен, мәдәниятен үстерү, гореф-гадәтләрен саклау - әхлакый бурычыбыз.

Гаилә кыйммәтләрен саклап яшәүче гаиләләр рәтен тулыландырып, Куныр авылыннан Гөлназ Шакирҗанова һәм Балтач бистәсеннән Лилия Сабирҗановалар “Ана даны” медаленә лаек булдылар. Әлеге гаиләләр дә яшь гаилә коручылар ѳчен үрнәк булып, парлы тормышларын озын гомерле итүгә этәргеч булсыннар иде. 

Бүгенге кѳндә районда  10 064 пенсионер исәпләнә. Хисап елында  2 млрд. 228 млн. сумга якын күләмдә пенсия һәм пособияләр түләнелде. 

Социаль-икътисадый сәясәтнең иң мөһим өлеше буларак район халкын адреслы социаль яклау хезмәте актив төстә гамәлгә ашырылып килә, социаль әһәмияткә ия булган күп төрле чаралар даими үткәрелә. 
Социаль яклау бүлеге аша тѳрле формада дәүләт ярдәмнәре күрсәтелә. Социаль түләүләр сорап юллаган мѳрәҗәгатьләрнең 80%ы  узган ел электрон рәвештә кергән.  

Әлеге өлкәдә билгеләнгән социаль гарантияләрне тормышка ашыруны контрольдә тоту, халыкка социаль ярдәм күрсәтү мәсьәләләрен комплекслы хәл итү юнәлешендә мөмкин булган барлык чаралар күрелергә тиеш. 
Хисап елы дәвамында районда 139 җинаять теркәлеп, алдагы  ел белән чагыштырганда 65 җинаятькә кимегән. Җинаятьчелекнең ачылышы 80,1% тәшкил итте. 
Җинәятьләр санын киметүгә ирешсәктә, юл йөрү кагыйдәләрен бозучылар белән эшчәнлекне активлаштырырга кирәк. Узган ел 19 юл транспорт һаләкәте теркәлгән һәм кызганычка каршы аларда без 5 кешене югалттык (2021 елда 3 кеше). 
Җәмәгать тәртибен саклау, юлларда транспорт дисциплинасын булдыру,  күзәтчелек чараларын көчәйтү, җинаятьчелеккә каршы көрәш, кылынган җинаятьләрне вакытында ачу –  тѳп бурыч булып кала.
Шулай ук бүгенге кѳндә мѳһим мәсьәлә - район эчке эшләр бүлеген тиешле кадрлар белән тәэмин итү. Эчке эшләр бүлеге җитәкчелегенә җирле үзидарә органнары белән берлектә яшьләрне  хезмәткә тарту буенча эзлекле  эш оештыруларын сорар идем.
 Ил сәясәтенең аерым бер юнәлеше булып коррупциягә каршы көрәш тора. 

Коррупциягә каршы көрәш эшен координацияләү буенча район  комиссиясенең 12 утырышы уздырылды. Бюджет акчаларының тотылышын контрольга алу, төзелеш өлкәсе буенча сыйфат ягын, җәмәгатьчелек тарафыннан  контрольне ныгыту, муниципаль хезмәтләр күрсәтүне камилләштерү буенча карарлар әзерләнеп, җирле үзидарә органнарына, учреждениеләргә җиткерелде. 

Әлеге  юнәлештә бурыч - барлык муниципаль хезмәткәрләр, оешма җитәкчеләре арасында  мәнфәгатьләр конфликтын ачыклау, аларны булдырмау өчен чаралар күрү һәм райондагы коррупциягә каршы көрәшнең  тулылыгына, нәтиҗәлелегенә анализ ясау.

Җирле үзидарә органнары эшчәнлегендә халык белән эшләү  өстенлекле булып кала. Даими үткәрелеп килә торган халык җыеннары һәм хезмәт урынындагы җыелышлар халыкның ихтыяҗларын ачыкларга мөмкинлек бирә.

Ел дәвамында район җитәкчелеге исеменә халыктан барлыгы 690 мөрәҗәгать керде. Мѳрәҗәгатьләрнең шактый  өлешен гражданнарны өлешчә мобилизацияләү белән бәйле булган социаль характердагы мәсьәләләр алып тора (73).  Кергән мөрәҗәгатьләрнең күпчелеге уңай чишелеш тапты (64%). 
“Халык контроле” системасы аша  юлларны ремонтлау һәм карап тору, территорияләрне тѳзекләндерү турындагы мөрәҗәгатьләр теркǝлде. Халык җыеннары, “Минем депутат” онлайн-сервисы һәм “Мобиль кабул итү” проекты аша кергән 44 мѳрәҗәгатьнең үтәлеше дә контрольда тора.

Җирле үзидарә органнарының җәмгыять тормышында роле бик зур. Авыл җирлекләрендә ел саен төрле эшләр башкаруга карамастан, халыкның яшәү шартларын яхшырту өчен урыннарда хәл итәргә кирәк булган мәсьәләләр әлегә күп. Аларны чишу өчен, әлбәттә, матди нигез, ресурслар мәсъәләсен хәл итү кирәк, монда җирле үзидарә органнарының  салымнар һәм табыш базаларын арттыру буенча хезмәтне активлаштыру сорала.
Шулай ук буш яткан, исǝпкǝ алынмаган җир кишәрлекләре буенча инвентаризация эшләрен вакытында төгәлләү, җирлекләрдә бушап калган социаль, мәдәни объектларга инвесторлар җәлеп итеп эш урыннарын булдыру зарур.  Әлеге юнәлештә район башкарма комитетыннан җирлек башлыклары белән берлектә эзлекле эш алып баруларын сорар идем. Бу үз чиратында турыдан туры җирлек бюджетларына керә торган салым арту дигән сүз.

Соңгы елларда авылдагы проблемаларны хәл итүдә иң зур ярдәм  - үзара салым  кертү булды. Нәтиҗә буларак юллар, күперләр ремонтланды, чишмәләр, зиратлар төзекләндерелде, тротуарлар эшләнелде, урам яктырткычлары алыштырылды һәм башка җирле әһәмияттәге мѳһим мәсьәләләр хәл ителде.
Хөрмәтле җирлек башлыклары, агымдагы елда да, тиешле суммаларны 1нче квартал тәмамланганчы туплап,  планлаштырылган эшләрне билгеләнгән вакытта башкару зарур.

Тарихка һәр чорның авырлык-мәшәкатьләре уелып языла. 2022 ел  ил халкының ныклыгын да, сабырлыгын да баръяклап сынады. Шул сынаулар тынычлык, иминлек кадерен аңларга, бердәмлеккә өйрәтте.
Ватанпәрвәрлек хисе, хәрби бурыч үтәүчеләргә ярдәм итү теләге күп кешеләрне берләштерде. Районыбыз волонтерлары (иреклеләре) дә теләктәшлек күрсәтеп, үз өсләренә зур җаваплылык алып, алгы сызыкта илебез иминлеген саклаучы солдатларга, госпитальләргә гомуми авырлыгы 100 тоннадан артык  гуманитар ярдәмнәрне илтеп тапшыруда эзлекле эш оештырдылар. 

Әлбәттә, ярдәмнәрне туплау – районыбызның мәрхәмәтле халкының булышлыгы белән тормышка ашырылды. 

Гуманитар ярдәм җыюда, гаиләләргә булышуда   катнашучы райондашларга чиксез рǝхмǝтемне җиткерәм! Рәхмәт Сезгә, бүген дә без ил иминлеген кайгыртуда сезнең белән кулга-кул тотынышып эшлибез. Хәрби операциядә катнашучы егетләребезгә исән-имин туган якларыбызга, якыннары янына әйләнеп кайтырга язсын.
Хөрмәтле район Советы утырышында катнашучылар( 

Хисап елында район халкы өчен мөһим булган барлык мәсьәләләр буенча да  бер-беребезне аңлап эшләдек. Ирешкән уңышлар - хезмәтебезнең уртак нәтиҗәсе. Район үсеше хакына куйган тырышлыгыгыз, кылган игелекле гамәлләрегез өчен һәрберегезгә олы рәхмәтемне җиткерәм.  Агымдагы ел бәрәкәтле хезмәт, зур уңышларга ирешүләр елы булсын дигән теләктә калам.

Тәкъдим-фикерләрегез белән чыгышымны тулыландырырсыз, алдагы эшчәнлегебезне яхшыртуга этәргеч бирерсез, дип ышанам. Һәркемгә саулык-сәламәтлек телим, тыныч күк йөзе астында  бердәмлектә исән-имин яшәргә язсын. 
Игътибарыгыз өчен рәхмәт( 
